
				এই পাতাটির মুদ্রণ সংশোধন করা প্রয়োজন। 
Sevo श्मिालश्न •
গরম পুরী, ভূজ্জি ( তরকারী ) তৈয়েরী কোরে দিতে পারে, এই কথা আমাদের কাছে উচ্চকণ্ঠে ঘোষণা কোবুলে এবং কথার সাক্ষীস্বরূপ আর তিন চার জন লোককে দাড় করালে ; তারাও মুক্ত কণ্ঠে এই হালুইকর ঠাকুরের যশোগানে প্ৰবৃত্ত হোলো । এদের রকম সকম দেখে আমার বড়ই আমোদ বোধ হোসেছিল ; আমার আরো আমোদের কারণ, তারা আমাদের যতটা নিৰ্বোধি ভেবে দু’পয়সা উপায়ের চেষ্টা কোচ্ছিল, সুখের বিষয় আমরা ততটা নিৰ্বোধ। নই, কিন্তু সে জন্য তাদের মনে অনেকখানি আশার সঞ্চার সম্বন্ধে কোনও বাধা হয় নি। দেখলুম। কলিকাতার চিনেবাজারের দোকানদারেরাই যে ধূৰ্ত্ত ও ব্যবসাকাৰ্য্যে দক্ষ, তা নয় ; হিমালয়বক্ষে এই সকল দোকানদারেরাও জানে, কি রকম কোবুলে দুপয়সা উপায় হতে পারে।
যাহোক, মিষ্ট কথা ও ভবিষ্যতে পুরীর খরিদার হবার ষোল আনা রকম আশা দিয়ে এই দোকানদার-পুঙ্গবটিকে বশ করা গেল। কোথায় রাত্রি কাটান যায়, তা ঠিক করবার জন্যে তার উপরই ভার দিলুম। বুঝলুম আজ তাকে যে লোভ দেখান গিয়েছে, তাতেই সে আমাদের ... ন্য কষ্ট স্বীকার কোৰূবে ; আর বাস্তবিকই দেখলুম, এই সাধুদের ত্ব, ॥ছে দু’পয়সা লাভ কোরতে পারবে বুঝে, সে আমাদের একটা আড়ার জন্যে খুব উৎসাহের সঙ্গে ঘুরে বেড়াতে লাগলো। কিন্তু তার কোনও চেষ্টার ত্রুটি না হোলেও, অদৃষ্ট ত আমাদের সঙ্গে সঙ্গে আছে, কাজেই কোথাও আডিডা মিললো না। বামুন ঠাকুর অনুসন্ধানের পর অকৃতকাৰ্য্য গোয়ে যখন আমাদের সম্মুখে কাতর ভাবে দাড়াল, তখন আমাদের নিজের কথা ভেবে যতটা দুঃখ না হোক, ঠাকুরের ভাব দেখে তার চেয়ে বেশী দুঃখ হোয়েছিল। আমিঠাকুরকে বুঝিয়ে দিলুম, তার আর কষ্ট করবার দরকার নেই, আমরাই একটা বাস খুজে নিচ্ছি ; কিন্তু এতে যেন সে নিরুৎসাহ না হয়, লুচি তারকারী তার দোকান ছাড়া আমরা আর কোথাও নিচ্ছি নে। ]

